
-članovima Zajedničke komisije za odbranu i sigurnost BiH 
 
 
PREDMET:  Informacija o sastanku s ambasadorom Sjedinjenih Američkih Država u 
                       BiH NJ.E. Charlesom L. Englishom 
 
 
Članovi Zajedničke komisije za odbranu i sigurnost BiH, 28.1.2008., razgovarali su s ambasadorom 
Sjedinjenih Američkih Država u BiH, NJ.E. Charlesom L. Englishom, savjetnikom komandanta 
Štaba NATO - a u BiH, gospodinom Bruceom McLaneom i Markom Flemingom iz Političkog 
odjela Ambasade SAD-a u BiH. 
Sastanak je održan na inicijativu ambasadora SAD-a. 
 
U ime Zajedničke komisije sastanku su prisustvovali: Branko Zrno, predsjedavajući, Šefik 
Džaferović i Slobodan Šaraba, zamjenici predsjedavajućeg  ZK, Dragica Hinić, sekretar, Željko 
Grubešić, stručni savjetnik, i Jovica Katić, stručni saradnik. 
 
Tema razgovora bila je pitanje rješavanja statusa pokretne imovine i predstojeća posjeta državne 
delegacije Jedinici za uništavanje NUS-a OSBiH, koja djeluje u sastavu koalicionih snaga u Iraku.  
 
Tokom razgovora data je snažna podrška naporima Vlade Sjedinenih Američkih Država i Štaba 
NATO-a u BiH s ciljem rješavanja problema pokretne imovine, koji u sadašnjem momentu dodatno 
opterećuje proces reforme odbrane. 
 
Rukovodstvo Zajedničke komisije zauzelo je jedinstven stav kojim se pozivaju  potpisnici 
Sporazuma o osnovnim principima za rješavanje pitanja nepokretne i pokretne imovine koja će i 
dalje služiti za potrebe odbrane, potpisanog 12.7. 2007., da ispune preuzete obaveze, te time daju 
dodatnu podršku naporima koji se čine u približavanju Bosne i Hercegovine NATO-u i evropskim 
integracijama. Ta podrška posebno je značajna pred predstojeći Samit NATO-a u Bukureštu, gdje 
još jednom treba da budu potvrđeni rezultati koje smo svi zajedno postigli u reformi sektora 
odbrane i sigurnosti u BiH.  
 
Tokom razgovora rukovodstvo Zajedničke komisije upoznalo je goste o sastanku održanom 23.1. 
2008. s predstavnicima Minstarstva odbrane BiH i generalskim korom OSBiH o pitanjima 
značajnim za daljnji tok reforme odbrane. 
 
Ambasador English izrazio je zadovoljstvo aktivnostima ZK u rješavanju pitanja značajnih za 
daljnji tok reforme odbrane. Posebno je naglasio značaj posjete delegacije jedinici OSBiH za 
uništavanje NUS-a  u Iraku, u kojoj je bio i predsjedavajući Branko Zrno. 

Sjedinjene Američke Države i NATO zainteresirani su za uspješan nastavak reforme sektora 
odbrane i sigurnosti u BiH. Zainteresirani su za što brže rješavanje problema vezanih za pokretnu 
imovinu, te  za daljnje učešće jedinica Oružanih snaga u mirovnim misijama, i u sastavu koalicionih 
snaga i u okviru mandata UN-a i NATO-a. U tim nastojanjima traže podršku vlasti Bosne i 
Hercegovine, posebno Parlamentarne skupštine BiH i Zajedničke komisije za odbranu i sigurnost 
BiH, koja je u procesu reforme sektora odbrane dala veliki doprinos svojom bezrezervnom 
podrškom rješenjima koja su rezultirala prijemom u Partnerstvo za mir, naglasio je na kraju 
razgovora ambasador English.   

